GIZARTE LARRIALDIETARAKO LAGUNTZAK

Nafarroako Gobernuak 10E/2015 Foru Agindua argitaratu zuen 2015eko urriaren 13ko 123. zenbakiko Nafarroako Aldizkari Ofizialean. Haren bidez ezarritako baldintzak betetzen dituztenentzako gizarte larrialdietarako laguntzak onetsi dira eta Oinarrizko Gizarte Zerbitzuan eska daitezke. Gure kasuan laguntza horiek Aurizko Oinarrizko Gizarte Zerbitzuaren bidez kudeatuko dira (tel. 948 79 04 39).

Onetsi diren laguntzak oinarrizko ordainketak egiteko izango dira, hauek besteak beste: hipotekak, etxebizitzaren alokairua, elektrizitatea, gasa, elikadura, botikak eta osasun-gaiak, hezkuntza, gizarteratzeko eta lanean txertatzeko laguntzak eta aurreko atalean jaso gabeko beste edozein oinarrizko beharrak.

Laguntza eskatzeko baldintza hauek bete behar dira:

· 18 urtetik gorakoa izatea.

· Auñamendi Mankomunitatea osatzen duten 13 udalerrietako batean  erroldatua egotea.

· Familia-unitateak hilabetean 1.600 € baino gutxiagoko diru-sarrerak izatea.

· Ezinbestekoak edo bilatu ez den zerbaitek sortutako egoeran izatea.

· Gastua 2015ean egitea.

· Eskaera Oinarrizko Gizarte Zerbitzuan aurkeztea 2015eko azaroaren 30eko 13ak baino lehen, aldez aurretik ordua eskatuz 948 79 04 39 telefonora deituta.

· Eskaerarekin batera agiri hauek aurkeztu behar dira:

a. Familia Unitateko kide guztien Errenta Aitorpena.

b. Erroldatze-agiria

c. Egindako gastuaren faktura edo aurrekontua

Oinarrizko Gizarte Zerbitzuak dokumentazio guztia berrikusi ondoren eskatzaileei erantzuna emango zaie.

Eskaeren balorazioa eta diru-laguntzak finkatzeko kontuan hartuko da alde batetik eskatzaileak baldintza guztiak betetzen dituela, eta, bestetik, Nafarroako Gobernuak Oinarrizko Gizarte Zerbitzuari emango dion diru-kopurua.

